
RÉASÚNÚ GEARR

Leis an Treoir um Réiteach Malartach Díospóidí (RMD)1 arna nglacadh in 2013, dírítear ar 
réiteach cothrom, tapa agus inacmhainne a fháil lasmuigh den chúirt le haghaidh díospóidí intíre 
agus trasteorann idir tomhaltóirí agus trádálaithe AE. Agus é bunaithe ar chur chuige 
comhchuibhithe íosta, freastalaíonn sé ar chúltúir éagsúla RMD agus ar creataí náisiúnta ar fud 
na mBallstát éagsúil. Níl sé mar aidhm ag RMD dlíthíocht chúirte a ionadú, ach meastar gur 
sásra éifeachtach sásaimh é chun díospóidí atá ar luach íseal a réiteach, toisc go mbíonn sé níos 
costasaí agus, go minic, i bhfad níos fadálaí dul i muinín cúirte. Mar sin féin, níor éirigh go 
rómhaith le RMD san Aontas go dtí seo, agus is minic a bhraitheann an bunú agus an 
éifeachtúlacht aige ar chomhthéacs náisiúnta gach Ballstáit ar leith. Mar thoradh air sin, tá líon 
suntasach tomhaltóirí AE sa lá atá inniu ann nach bhfuil ar an eolas faoi scéimeanna RMD nó 
nach bhfuil muinín acu astu agus, ina dhiaidh sin, nach ndéanann gearáin ina leith. Thairis sin, 
ní thuigeann 43% de mhiondíoltóirí san Aontas gur bealach é RMD chun a gcuid díospóidí le 
tomhaltóirí a réiteach.

I bhfianaise an mhéid thuas, is díol sásaimh don Rapóirtéir an togra ón gCoimisiún maidir le 
Treoir RMD a leasú chun an creat a dhéanamh níos oiriúnaí do mhargaí digiteacha, chun 
feabhas a chur ar úsáid RMD i ndíospóidí trasteorann agus chun nósanna imeachta RMD a 
shimpliú. Cé go dtacaíonn sí go ginearálta leis an togra, ba mhaith leis an Rapóirtéir béim a 
chur ar roinnt gnéithe thíos.

Tacaíonn an Rapóirtéir leis an gcur chuige comhchuibhithe íosta a choinneáil sa togra, go 
háirithe i bhfianaise timpeallacht RMD atá fós ilroinnte i mBallstáit AE chomh maith leis an 
méid ama agus an iarracht is gá chun RMD gan uaim a áirithiú ar fud AE. Cé go n-aithnítear 
go bhfuil earnálacha áirithe i bhfad níos déine ar dhíospóidí ná earnálacha eile - an t-iompar 
agus an turasóireacht ina measc - ba mhaith leis an Rapóirtéir a chur i bhfios go ndearnadh 
foráil cheana féin i dTreoir 2013 maidir le méid áirithe solúbthachta do na Ballstáit chun 
cinneadh a dhéanamh ar cheart rannpháirtíocht trádálaithe in RMD a bheith éigeantach nó 
deonach in earnálacha a mheasann siad a bheith oiriúnach. Ina dhiaidh sin féin, ceanglófar ar 
thrádálaithe mínithe i scríbhinn a chur ar fáil aon uair a dhiúltaíonn siad páirt a ghlacadh i nós 
imeachta RMD.

Ceann de phríomhchuspóirí thogra an Choimisiún is ea feabhas a chur ar úsáid RMD i 
ndíospóidí trasteorann trí chúnamh níos saincheaptha a sholáthar do thomhaltóirí agus do 
thrádálaithe. Mar sin féin, léiríonn samplaí den fhíorshaol go bhfuil fadhbanna fós ag baint le 
rochtain ar RMD i ndíospóidí trasteorann, lena n-áirítear maidir le teanga agus an dlí is 
infheidhme. Ní mór díriú ar eolas, saineolas agus ar acmhainní leordhóthanacha a chur ar fáil 
d’eintitis RMD, chun an cuspóir sin a bhaint amach. Thairis sin, feidhmíonn go leor eintiteas 
RMD ar bhonn inniúlachta ginearálta faoi láthair, agus níl ann ach do líon beag Ballstát a bhfuil 
eintitis RMD acu atá ag sainfheidhmiú i ndíospóidí a bhaineann le cearta taistil agus cearta 
paisinéirí2. Dá bhrí sin, is mian leis an Rapóirtéir speisialtóireacht eintitis RMD a spreagadh, 
go háirithe i réimsí an iompair agus na turasóireachta, a thugann líon ard gearán ó thomhaltóirí 

1 Treoir 2013/11/AE ó Pharlaimint na hEorpa agus ón gComhairle maidir le réiteach malartach ar dhíospóidí le 
haghaidh díospóidí tomhaltóirí agus lena leasaítear Rialachán (CE) Uimh. 2006/2004 agus Treoir 2009/22/CE 
(Treoir maidir le RMD le haghaidh tomhaltóirí) IO L 165, 18.6.2013, lch. 63.
2 Réiteach malartach díospóidí in earnáil chearta aerphaisinéirí, Líonra na Lárionad Eorpach do Thomhaltóirí, 
Meán Fómhair 2019, lch. 1.

https://www.europe-consommateurs.eu/fileadmin/Media/PDF/publications/etudes_et_rapports/Etudes_EN/Alternative_Dispute_Resolution_in_the_Air_Passenger_Rights_sector.pdf

go traidisiúnta, lena n-áirítear oiliúint a chur orthu siúd atá i gceannas ar RMD i reachtaíocht 
earnálach ábhartha chun na réitigh is fearr ar ghearáin trasteorann ó thomhaltóirí a réamh-
mheas.

Ceann de bhunphrionsabail RMD is ea dea-thoil na bpáirtithe - tomhaltóirí agus trádálaithe - 
comhoibriú chun teacht ar réiteach cairdiúil ar dhíospóid, agus is é an tuiscint atá aige ná 
feasacht ar na buntáistí a bhaineann leis an sásra um RMD. Dá bhrí sin, tá sé tábhachtach 
dreasachtaí a chruthú do thrádálaithe chun páirt a ghlacadh sna scéimeanna um RMD, agus 
iad a chur ar an eolas faoi na tairbhí a bhaineann leis sin: rúndacht, lena seachnaítear an baol 
go ndéanfaí poiblíocht dhíobhálach agus damáiste do chlú a d’fhéadfadh eascairt as cás cúirte; 
cinneadh a dhéanamh faoin toradh iad féin seachas é a fhorchur orthu; agus solúbthacht ó 
thaobh an toraidh de, lena n-áirítear torthaí a bhaint amach nach bhféadfadh cúirt a eisiúint, nó 
an toradh a mheasann na páirtithe a bheith níos cothroime ná an toradh atá leagtha síos sa dlí3. 
Ag an am céanna, tá sé ríthábhachtach feasacht tomhaltóirí ar RMD a fheabhsú agus a 
muinín as a neartú, go háirithe agus díospóidí trasteorann á réiteach. I ndáil leis sin, tugann 
an Rapóirtéir aird ar go leor cuideachtaí bainistithe éileamh neamhrialáilte, a chuireann 
idirghabháil ar fáil maidir le héilimh aerphaisinéirí ar líne a réiteach ar mhaithe le brabús 
príobháideach4, agus cuireann sé i bhfios go láidir gur gnách le tomhaltóirí dul i muinín na 
gcuideachtaí sin, toisc nach eol dóibh gurb ann do na heintitis RMD nó nach bhfuil muinín acu 
astu a bheith neamhspleách agus/nó neamhchlaonta. Go deimhin, ós rud é nach bhfuil 
scéimeanna dea-fheidhmiúla um RMD ach ag roinnt Ballstát , tá sé ríthábhachtach díriú ar 
cháilíocht (neamhspleáchas, neamhchlaontacht, saineolas, acmhainní) na n-eintiteas RMD, ar 
fhaisnéis agus ar chúnamh do thomhaltóirí agus ar rátaí glactha réitigh díospóidí a fheabhsú.

Cé gur díol sásaimh don Rapóirtéir an togra ón gCoimisiún maidir le pointí teagmhála RMD 
a bhunú le cúraimí atá sainithe go soiléir, cuireann an Rapóirtéir in iúl gur cheart do 
Lárionaid Eorpacha do Thomhaltóirí atá go maith in ann na cúraimí sin a dhéanamh oibriú i 
gcomhar le heintitis inniúla náisiúnta RMD. Ina theannta sin, i bhfianaise chineál trasteorann 
maidir le cearta paisinéirí agus taistealaithe, ba cheart don Choimisiún oibriú i ndlúthchomhar 
leis na Lárionaid Eorpacha do Thomhaltóirí, le gnólachtaí taistil agus turasóireachta, le 
heagraíochtaí tomhaltóirí agus le heintitis eile a bhíonn ag plé le cearta tomhaltóirí, chun na 
cleachtais is fearr agus an t-eolas is gá a chur chun cinn chun deireadh a chur leis na bacainní a 
bhíonn roimh thomhaltóirí agus trádálaithe agus nósanna imeachta RMD á n-úsáid acu i réimse 
an iompair agus na turasóireachta.

Ar deireadh, tacaíonn an Rapóirtéir ar an mórgóir leis an togra ón gCoimisiún chun cur ar 
chumas na n-eintiteas RMD cásanna comhchosúla a chuachadh i gcoinne trádálaí sonrach 
i gcomhar leis na húdaráis inniúla RMD náisiúnta nó le Líonra na Lárionad Eorpach do 
Thomhaltóirí, ós rud é go gceadódh an fhéidearthacht sin caingean ionadaíoch agus go n-
áiritheofaí torthaí comhsheasmhacha RMD faoi réir na gcleachtas tráchtála éagórach céanna.

3 Is féidir le formhór na n-eintiteas RMD sna tíortha Nordacha agus sna tíortha Mhuir Bhailt cinntí a dhéanamh is 
cuma cé acu an bhfuil an trádálaí rannpháirteach sa scéim nó nach bhfuil, rud a thugann spreagadh láidir do 
thrádálaithe páirt a ghlacadh in RMD. Féach ‘RMD sna tíortha Nordacha agus Mhuir Bhailt’, staidéar 
comparáideach a d’ullmhaigh Lárionaid Eorpacha do Thomhaltóirí sa Danmhairg, san Eastóin, san Fhionlainn, 
san Íoslainn, sa Laitvia, sa Liotuáin, san Iorua agus sa tSualainn, 11 Bealtaine 2023.
4 Airclaim, Airhelp, Fairplane, Flightright, Myflyright, Oroskundas, Ritardoaereo, Skycop, Skyrefund, etc.

https://airclaim.com/
https://www.Airhelp.com/en-int/
%20https://www.Fairplane.de/,%20Flightright
https://Myflyright.com/
https://oroskundas.lt/
https://www.Ritardoaereo.com/
https://www.Skycop.com/
https://Skyrefund.com/en

LEASUITHE

Iarrann an Coiste um Iompar agus um Thurasóireacht ar an gCoiste um an Margadh 
Inmheánach agus um Chosaint an Tomhaltóra, mar an coiste atá freagrach, na leasuithe seo a 
leanas a chur san áireamh:

Leasú 1

Togra le haghaidh treorach
 Aithris 2

Téacs arna mholadh ag an gCoimisiún Leasú

(2) In 2019, ghlac an Coimisiún 
tuarascáil maidir le cur chun feidhme 
Threoir 2013/11/AE agus Rialachán (AE) 
Uimh. 524/2013 ó Pharlaimint na hEorpa 
agus ón gComhairle2lenar nochtadh go 
bhfuil méadú tagtha ar chumhdach na 
margaí tomhaltóirí ag eintitis RMD 
cáilíochta ar fud an Aontais mar thoradh ar 
Threoir 2013/11/AE. Mar sin féin, 
sainaithníodh sa tuarascáil freisin go raibh 
glacadh tomhaltóirí agus gnó le nósanna 
imeachta RMD tite chun deiridh i roinnt 
earnálacha agus Ballstát. Cúis amháin leis 
sin ná an leibhéal íseal feasachta a bhí ag 
trádálaithe agus tomhaltóirí faoi nósanna 
imeachta den sórt sin i mBallstáit nár 
tugadh isteach iad ach le déanaí. Cúis eile 
ba ea easpa muinín na dtomhaltóirí agus na 
dtrádálaithe in eintitis RMD neamhrialáilte. 
Tugtar le fios i sonraí a sholáthair údaráis 
inniúla náisiúnta i dtús 2022, chomh maith 
leis an meastóireacht ar chur chun feidhme 
Threoir 2013/11/AE a rinneadh in 2023, go 
raibh an glacadh fós réasúnta seasta 
(seachas méadú beag ar chásanna a 
bhaineann le paindéim Covid-19). 
Dheimhnigh formhór na bpáirtithe 
leasmhara a ndeachthas i gcomhairle leo i 
gcomhthéacs na meastóireachta sin gur 
tosca rialta iad an easpa feasachta agus 
tuisceana atá ag tomhaltóirí ar nósanna 
imeachta RMD, rannpháirtíocht íseal ag 
trádálaithe, bearnaí i gcumhdach RMD i 
mBallstáit áirithe, ardchostais agus 
nósanna imeachta RMD náisiúnta casta 
agus difríochtaí in inniúlachtaí na n-

(2) In 2019, ghlac an Coimisiún 
tuarascáil maidir le cur chun feidhme 
Threoir 2013/11/AE agus Rialachán (AE) 
Uimh. 524/2013 ó Pharlaimint na hEorpa 
agus ón gComhairle2lenar nochtadh go 
bhfuil méadú tagtha ar chumhdach na 
margaí tomhaltóirí ag eintitis RMD 
cáilíochta ar fud an Aontais mar thoradh ar 
Threoir 2013/11/AE. Mar sin féin, 
sainaithníodh sa tuarascáil freisin go raibh 
glacadh tomhaltóirí agus gnó le nósanna 
imeachta RMD tite chun deiridh i roinnt 
earnálacha agus Ballstát. Cúis amháin leis 
sin ná an leibhéal íseal feasachta a bhí ag 
trádálaithe agus tomhaltóirí faoi nósanna 
imeachta den sórt sin i mBallstáit nár 
tugadh isteach iad ach le déanaí. Cúis eile 
ba ea easpa muinín na dtomhaltóirí agus na 
dtrádálaithe in eintitis RMD neamhrialáilte. 
Tugtar le fios i sonraí a sholáthair údaráis 
inniúla náisiúnta i dtús 2022, chomh maith 
leis an meastóireacht ar chur chun feidhme 
Threoir 2013/11/AE a rinneadh in 2023, go 
raibh an glacadh fós réasúnta seasta 
(seachas méadú beag ar chásanna a 
bhaineann le paindéim Covid-19). 
Dheimhnigh formhór na bpáirtithe 
leasmhara a ndeachthas i gcomhairle leo i 
gcomhthéacs na meastóireachta sin gur 
tosca rialta iad an easpa feasachta agus 
tuisceana atá ag tomhaltóirí agus ag 
trádálaithe ar nósanna imeachta RMD, 
chomh maith lena rannpháirtíocht íseal, 
bearnaí i gcumhdach RMD i mBallstáit 
áirithe, ardchostais agus nósanna imeachta 
RMD náisiúnta casta agus difríochtaí in 

eintiteas RMD, rud a chuireann bac ar 
ghlacadh nósanna imeachta RMD. Tá 
bacainní breise in RMD trasteorann cosúil 
le teanga, easpa eolais ar an dlí is 
infheidhme, chomh maith le deacrachtaí 
rochtana sonracha do thomhaltóirí 
leochaileacha.

__________________
2 Rialachán (AE) Uimh. 524/2013 ó 
Pharlaimint na hEorpa agus ón gComhairle 
an 21 Bealtaine 2013 maidir le réiteach 
díospóidí ar líne le haghaidh díospóidí 
tomhaltóirí agus lena leasaítear Rialachán 
(CE) Uimh. 2006/2004 agus Treoir 
2009/22/CE (IO L 165, 18.6.2013, lch. 1).

inniúlachtaí na n-eintiteas RMD, rud a 
chuireann bac ar ghlacadh nósanna 
imeachta RMD. Tá bacainní breise in 
RMD trasteorann cosúil le teanga, easpa 
eolais ar an dlí is infheidhme, chomh maith 
le deacrachtaí rochtana sonracha do 
thomhaltóirí leochaileacha.

__________________
2 Rialachán (AE) Uimh. 524/2013 ó 
Pharlaimint na hEorpa agus ón gComhairle 
an 21 Bealtaine 2013 maidir le réiteach 
díospóidí ar líne le haghaidh díospóidí 
tomhaltóirí agus lena leasaítear Rialachán 
(CE) Uimh. 2006/2004 agus Treoir 
2009/22/CE (IO L 165, 18.6.2013, lch. 1).

Or. en

Leasú 2

Togra le haghaidh treorach
 Aithris 4 a (nua)

Téacs arna mholadh ag an gCoimisiún Leasú

(4a) Tá tírdhreach RMD i ndiaidh 
tiontú ar raon córas éagsúil in AE, rud a 
chiallaíonn, mar gheall ar na rialacha 
agus critéir éagsúla nós imeachta ar fud 
na mBallstát, go mbíonn ar thrádálaithe 
iompair agus turasóireachta aghaidh a 
thabhairt ar dhúshláin a bhaineann le 
sásraí um réiteach díospóidí a úsáid sa 
chomhthéacs trasteorann. Is dúshláin iad 
bacainní ar rochtain, amhail rochtain 
teanga agus aistriúcháin, castacht na 
nósanna imeachta agus an costas a 
bhaineann leo, eolas ar dhlí na 
dtomhaltóirí a chuirtear i bhfeidhm i 
mBallstát eile, i measc nithe eile, agus ní 
mór aghaidh a thabhairt orthu chun 
rannpháirtíocht tomhaltóirí agus 
trádálaithe RMD a mhéadú.

Or. en

Leasú 3

Togra le haghaidh treorach
 Aithris 7 a (nua)

Téacs arna mholadh ag an gCoimisiún Leasú

(7a) Spreagfaidh na Ballstáit eintitis 
RMD chun oiliúint sa reachtaíocht 
earnála ábhartha, amhail cearta 
paisinéirí agus taistealaithe, a chur ar fáil 
do dhaoine nádúrtha atá i gceannas ar 
RMD chun tacú le heintitis RMD na 
réitigh is fearr a sholáthar ar ghearáin 
trasteorann ó thomhaltóirí.

Or. en

Leasú 4

Togra le haghaidh treorach
 Aithris 8 a (nua)

Téacs arna mholadh ag an gCoimisiún Leasú

(8a) Léiríonn an líon ard gearán agus 
fiosrúchán ó thomhaltóirí a bhaineann 
leis na hearnálacha iompair agus 
turasóireachta, ar thaobh amháin, an 
fheasacht atá ann maidir leis an gcreat 
um chearta tomhaltóirí sa réimse seo. Ar 
an taobh eile, ciallaíonn sé gur cheart go 
leanfadh úsáid nósanna imeachta RMD 
de bheith ina rogha dheiridh le haghaidh 
gearáin a bhfuil bunús maith leo ó 
thomhaltóirí sula rachfar i muinín 
imeachtaí cúirte chun go gcomhlíonfar 
cearta tomhaltóirí a mhéid is féidir. Ina 
theannta sin, ba cheart dreasachtaí láidre 
a bheith ann do thrádálaithe agus do 
thomhaltóirí chun nósanna imeachta 
RMD a úsáid. Dá bhrí sin, ba cheart an 
deis a bheith ag na Ballstáit reachtaíocht 
náisiúnta a thabhairt isteach chun córais 
RMD a bhunú in earnáil an iompair agus 

na turasóireachta, nuair a mheastar go 
mbeadh sé oiriúnach, lena n-áiritheofar 
ionadaíocht chothrom trádálaithe agus 
tomhaltóirí ar bhoird eintiteas RMD agus 
ról láidir maoirseachta na n-údarás 
inniúil i ndáil le heintitis RMD.

Or. en

Leasú 5

Togra le haghaidh treorach
 Aithris 11

Téacs arna mholadh ag an gCoimisiún Leasú

(11) Ba cheart do na Ballstáit a chur ar a 
gcumas d’eintitis RMD cásanna 
comhchosúla i gcoinne trádálaí sonrach a 
chuachadh, ionas go mbeidh torthaí RMD 
comhsheasmhach do thomhaltóirí atá faoi 
réir an chleachtais neamhdhleathaigh 
chéanna, agus go mbeidh siad níos cost-
éifeachtúla d’eintitis RMD agus do 
thrádálaithe. Ba cheart tomhaltóirí a chur ar 
an eolas dá réir sin agus ba cheart an deis a 
thabhairt dóibh diúltú a ndíospóid a 
chuachadh.

(11) Ba cheart do na Ballstáit a chur ar a 
gcumas d’eintitis RMD cásanna 
comhchosúla i ndlúthchomhar leis na 
húdaráis inniúla RMD náisiúnta agus/nó 
le Líonra na Lárionad Eorpach do 
Thomhaltóirí, i gcoinne trádálaí sonrach a 
chuachadh, ionas go mbeidh torthaí RMD 
comhsheasmhach do thomhaltóirí atá faoi 
réir an chleachtais neamhdhleathaigh 
chéanna, agus go mbeidh siad níos cost-
éifeachtúla d’eintitis RMD agus do 
thrádálaithe. Ba cheart tomhaltóirí a chur ar 
an eolas dá réir sin agus ba cheart an deis a 
thabhairt dóibh diúltú a ndíospóid a 
chuachadh.

Or. en

Leasú 6

Togra le haghaidh treorach
 Aithris 13 a (nua)

Téacs arna mholadh ag an gCoimisiún Leasú

(13a) Níl ach ag roinnt Ballstát córas 
RMD a fheidhmíonn go rianúil, rud a 
chiallaíonn go bhfuil sé ríthábhachtach 
díriú ar cháilíocht (neamhspleáchas, 

neamhchlaontacht, saineolas, acmhainní) 
na n-eintiteas RMD, ar fhaisnéis agus ar 
chúnamh do thomhaltóirí agus ar rátaí 
glactha réitigh díospóidí a fheabhsú.

Or. en

Leasú 7

Togra le haghaidh treorach
 Aithris 15

Téacs arna mholadh ag an gCoimisiún Leasú

(15) Chun cúnamh éifeachtach a 
sholáthar do thomhaltóirí agus do 
thrádálaithe i ndíospóidí trasteorann, is gá a 
áirithiú go mbunóidh na Ballstáit pointí 
teagmhála RMD ar a mbeidh cúraimí atá 
sainithe go soiléir. Tá na Lárionaid 
Eorpacha do Thomhaltóirí (‘ECCanna’) 
breá ábalta cúraimí den sórt sin a 
dhéanamh, toisc go bhfuil speisialtóireacht 
acu i gcúnamh a thabhairt do thomhaltóirí 
ag a bhfuil saincheisteanna maidir lena 
gceannacháin trasteorann, ach ba cheart go 
mbeadh na Ballstáit ábalta comhlachtaí eile 
a bhfuil saineolas ábhartha acu a roghnú 
freisin. Ba cheart na pointí teagmhála 
RMD ainmnithe sin a chur in iúl don 
Choimisiún.

(15) Chun cúnamh éifeachtach a 
sholáthar do thomhaltóirí agus do 
thrádálaithe i ndíospóidí trasteorann, is gá a 
áirithiú go mbunóidh na Ballstáit pointí 
teagmhála RMD ar a mbeidh cúraimí atá 
sainithe go soiléir. Tá na Lárionaid 
Eorpacha do Thomhaltóirí (‘ECCanna’) 
breá ábalta cúraimí den sórt sin a 
dhéanamh, i ndlúthchomhar le heintitis 
inniúla RMD náisiúnta, toisc go bhfuil 
speisialtóireacht acu i gcúnamh a thabhairt 
do thomhaltóirí ag a bhfuil saincheisteanna 
maidir lena gceannacháin trasteorann, ach 
ba cheart go mbeadh na Ballstáit ábalta 
comhlachtaí eile a bhfuil saineolas 
ábhartha acu a roghnú freisin. Ba cheart na 
pointí teagmhála RMD ainmnithe sin a 
chur in iúl don Choimisiún.

Or. en

Leasú 8

Togra le haghaidh treorach
 Airteagal 1 – mír 1 – pointe 3 – pointe d
Treoir 2013/11/AE
Airteagal 5 – mír 8 (nua)

Téacs arna mholadh ag an gCoimisiún Leasú

8. Áiritheoidh na Ballstáit go 8. Áiritheoidh na Ballstáit go 



PE758.110v01-00 10/12 PA\1294416GA.docx

GA

gcuirfidh trádálaithe atá bunaithe ina 
gcríocha a ndéanann eintiteas RMD 
teagmháil leo óna dtír féin nó ó Bhallstát 
eile, an t-eintiteas RMD sin ar an eolas i 
dtaobh an ghlacann siad nó nach nglacann 
siad le páirt sa nós imeachta beartaithe 
agus freagra a thabhairt laistigh de 
thréimhse réasúnach ama 20 lá oibre ar a 
mhéad.’.

gcuirfidh trádálaithe atá bunaithe ina 
gcríocha a ndéanann eintiteas RMD 
teagmháil leo óna dtír féin nó ó Bhallstát 
eile, an t-eintiteas RMD sin ar an eolas i 
dtaobh an ghlacann siad nó nach nglacann 
siad le páirt sa nós imeachta beartaithe 
agus freagra a thabhairt laistigh de 
thréimhse réasúnach ama 20 lá oibre ar a 
mhéad. Soláthróidh trádálaithe mínithe i 
scríbhinn aon uair a dhiúltóidh siad páirt 
a ghlacadh i nós imeachta RMD.

Or. en(Treoir 2013/11/AE)

Leasú 9

Togra le haghaidh treorach
 Airteagal 1 – mír 1 – pointe 3 a (nua)
Treoir 2013/11/AE
Airteagal 6 – mír 6

Téacs arna mholadh ag an gCoimisiún Leasú

6. Chun críocha phointe (a) de mhír 1, 
spreagfaidh na Ballstáit eintitis RMD chun 
oiliúint a chur ar fáil do dhaoine nádúrtha 
atá i gceannas ar RMD. I gcás ina gcuirtear 
an oiliúint sin ar fáil, déanfaidh údaráis 
inniúla faireachán ar na scéimeanna oiliúna 
arna mbunú ag eintitis RMD, ar bhonn 
faisnéis a chuirtear in iúl dóibh i gcomhréir 
le pointe (g) d’Airteagal 19(3).

3a. In Airteagal 6, cuirtear an méid a 
leanas in ionad mhír 6:
“6. Chun críocha phointe (a) de mhír 1, 
spreagfaidh na Ballstáit eintitis RMD chun 
oiliúint a chur ar fáil do dhaoine nádúrtha 
atá i gceannas ar RMD sa reachtaíocht 
earnálach ábhartha amhail ceart 
paisinéirí agus taistealaí. I gcás ina 
gcuirtear an oiliúint sin ar fáil, déanfaidh 
údaráis inniúla faireachán ar na scéimeanna 
oiliúna arna mbunú ag eintitis RMD, ar 
bhonn faisnéis a chuirtear in iúl dóibh i 
gcomhréir le pointe (g) d’Airteagal 19(3).”

Or. en

(Treoir 2013/11/AE)

Leasú 10

Togra le haghaidh treorach
 Airteagal 1 – mír 1 – pointe 3 – pointe d
2013/11/EU
Airteagal 14, mír 2

Téacs arna mholadh ag an gCoimisiún Leasú

2. Ainmneoidh gach Ballstát pointe 
teagmhála RMD a bheidh i gceannas ar an 
gcúram dá dtagraítear i mír 1. Cuirfidh 
gach Ballstát ainm agus sonraí teagmhála a 
phointe teagmhála RMD in iúl don 
Choimisiún. Tabharfaidh na Ballstáit an 
fhreagracht as oibriú na bpointí teagmhála 
RMD dá lárionad a bhaineann le Líonra na 
Lárionad Eorpach do Thomhaltóirí, nó, 
mura féidir é sin a dhéanamh, 
d'eagraíochtaí tomhaltóirí nó d'aon 
chomhlacht eile a dhéileálann le cosaint 
tomhaltóirí.

2. Ainmneoidh gach Ballstát pointe 
teagmhála RMD a bheidh i gceannas ar an 
gcúram dá dtagraítear i mír 1. Cuirfidh 
gach Ballstát ainm agus sonraí teagmhála a 
phointe teagmhála RMD in iúl don 
Choimisiún. Tabharfaidh na Ballstáit an 
fhreagracht as oibriú na bpointí teagmhála 
RMD dá lárionad a bhaineann le Líonra na 
Lárionad Eorpach do Thomhaltóirí, nó, 
mura féidir é sin a dhéanamh, 
d'eagraíochtaí tomhaltóirí nó d'aon 
chomhlacht eile a dhéileálann le cosaint 
tomhaltóirí , lena n-áirítear údaráis 
inniúla náisiúnta RMD.

Or. en

Leasú 11

Togra le haghaidh treorach
 Airteagal 1 – mír 1 – pointe 8
2013/11/EU
Airteagal 20 – mír 8 (nua)

Téacs arna mholadh ag an gCoimisiún Leasú

8. Déanfaidh an Coimisiún uirlis 
idirghníomhach dhigiteach a fhorbairt agus 
a chothabháil lena soláthrófar faisnéis 
ghinearálta maidir le sásamh tomhaltóirí 
agus naisc le leathanaigh ghréasáin na n-
eintiteas RMD ar tugadh fógra ina leith dó 
i gcomhréir le mír 2 den Airteagal seo.’.

8. Déanfaidh an Coimisiún uirlis 
idirghníomhach dhigiteach a fhorbairt agus 
a chothabháil lena soláthrófar faisnéis 
ghinearálta maidir le sásamh tomhaltóirí 
agus naisc le leathanaigh ghréasáin na n-
eintiteas RMD ar tugadh fógra ina leith dó 
i gcomhréir le mír 2 den Airteagal seo.

De bharr chineál trasteorann na gceart 
paisinéirí agus taistealaithe, ba cheart 
don Choimisiún oibriú i ndlúthchomhar 
le Lárionaid Eorpacha do Thomhaltóirí, 
le gnólachtaí ó earnáil an iompair agus 

na turasóireachta, le heagraíochtaí 
tomhaltóirí agus le heintitis eile a bhíonn 
ag déileáil le cearta tomhaltóirí, chun 
dea-chleachtais agus an t-eolas is gá a 
chur chun cinn chun bacainní a bhíonn 
ar thomhaltóirí agus ar thrádálaithe a 
bhaint agus iad ag dul i muinín nós 
imeachta RMD sa réimse sonrach seo.

Or. en

Leasú 12

Togra le haghaidh treorach
Airteagal 1 – mír 1 – pointe 8 a (nua)
Treoir 2013/11/AE
Airteagal 20 – mír 5

Téacs arna mholadh ag an gCoimisiún Leasú

5. Cuirfidh gach údarás inniúil liosta 
comhdhlúite na n-eintiteas RMD dá 
dtagraítear i mír 4 ar fáil go poiblí ar a 
shuíomh gréasáin trí nasc le suíomh 
gréasáin ábhartha an Choimisiúin a 
thabhairt. Ina theannta sin, cuirfidh gach 
údarás inniúil an liosta comhdhlúite sin ar 
fáil go poiblí ar mheán marthanach.

8a. In Airteagal 20, cuirtear an méid 
seo a leanas in ionad mhír 5:
“5. Cuirfidh gach údarás inniúil liosta 
comhdhlúite na n-eintiteas RMD dá 
dtagraítear i mír 4 ar fáil go poiblí ar a 
shuíomh gréasáin trí nasc le suíomh 
gréasáin ábhartha an Choimisiúin a 
thabhairt. Ina theannta sin, cuirfidh gach 
údarás inniúil an liosta comhdhlúite sin ar 
fáil go poiblí ar mheán marthanach. 
Cuirfidh gach údarás inniúil na mínithe 
ar fáil go poiblí aon uair a dhiúltóidh na 
trádálaithe páirt a ghlacadh i nós 
imeachta RMD.’

Or. en(Treoir 2013/11/AE)


